
Mga usapan tungkol sa karera
Impormasyon para sa mga magulang at tagapag-alaga
Para sa maraming kabataan, ng pagpili ng landasin sa karera ay nangangailangan ng maraming pagsasaalang-alang at paggalugad.
Ang mga mithiin sa edukasyon at karera ay kadalasang nabubuo sa pamamagitan ng kung paano iniisip ng mga kabataan ang pag-akma nila sa ibang tao, at ng mga inaasahan ng kanilang mga magulang, tagapag-alaga, guro at mga kaedad.
Bilang pangunahing taga-impluwensya ng mga desisyon sa karera ng mga kabataan, kailangang simulan ng mga magulang, tgapag-alaga at guro ang mga pag-uusap tungkol sa karera nang mas maaga kaysa sa paaralang sekundarya.
Ipinapakita ng pananaliksik na ang mga pagkiling sa kasarian (gender biases) ng mga posibleng opsyon sa karera ay makikita sa mga bata na 6 na taong gulang. Isang halimbawa ng stereotype ng kasarian ay ang paniniwala na ang mga batang babae ay hindi interesado sa computer science at engineering kaysa sa mga batang lalaki.
Maraming mga kabataan na walang oportunidad na makakilala ng malawak na hanay ng mga matagumpay na propesyonal at tradespeople at kailangan ng mga oportunidad upang makipag-ugnayan sa maraming mga mapaparisang modelo mula sa daigdig ng trabaho.
Paano kami makikipag-usap tungkol sa karera?
Ang mga magulang ay maaaring makipag-usap sa mga kabataan tungkol sa karera sa pamamagitan ng pagpapakita ng interes sa kanilang mga mithiin. Pag-isipan ang mga sumusunod:
· Maglaan ng oras para makipag-usap sa inyong mga kabataan tungkol sa karera.
· Suportahan ang matataas na mithiin at pag-ingatang huwag ‘wasakin ang mga panaginip’.
· Iugnay ang pag-aaral ng bata sa mga landasin sa karera.
· Magbigay ng tumpak, up-to-date na impormasyon tungkol sa landasin sa karera at labour market. 
· Ituro ang mga kabataan sa impormasyon tungkol sa buong hanay ng mga opsyon at landasin na bukas para sa kanila. Isang mainam na pasimula ay ang website ng myfuture.
	Subukan ang mga panimulang pag-uusap sa karera

	Ano ang isang bagay na iyong nakamit na talagang ipinagmalaki mo?
	Ano ang iyong mga nakamit na nagbigay sa iyo ng pinakamalaking kasiyahan?
	Ano ang iyong nakikita na ginagawa mo sa darating na limang taon?
	Mayroon bang anumang trabaho na nakita o narinig mo na nagka-interes ka?
Ano ang nakita mong kaakit-akit sa mga ito?

	Anong mga kasanayan ang natamo mo mula sa iyong part-time na trabaho?
	Ano ang iyong gagawin kung ang pangarap mong trabaho ay malayo sa tahanan?
	Kung may pagkakataon kang mag-aral tungkol sa anumang bagay, ano ito?
	Anong mga paghamon sa mundo o komunidad ang gusto mong lutasin?

